
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq
matumuuna sagqummiuppara.

Naalakkersuisunut apeqqut:

1.

Aningaasaqarnermut Naalakkersuisumut apeqquteqaatigisanni 2018-095-imut
akissuteqaammi Naalakkersuisoq pineqartoq akivoq mittarfiliortiternerit
nunaqarfinnut aamma illogarfinnut mikinernut iluaqutaassasoq. Tamanna
tunngavilersukkamik paasissutissartalimmillu akineqarsinnaava?

. Imaappa mittarfissuit sananeqarnerisa kingorna Kalaallit Airport-ip

iluanaarutaanniit inuiaqatigiit aningaasanik nunatta karsia pissarsisalissasoq?

. Mittarfiliornerup kingorna Kiffartuussinermik isumagqatigiissutit

sipaarutissartai qassiuppat?

Imaappa nunaqarfimmiut illoqarfinnilu mikisuniittut mittarfissualiortiternerup
kingorna aningaasatigut iluaqutigissagaat? Tunngavilersuutitai kissaatigaakka

. Mittarfissualiornissat pillugit Aningaasaqarnermut Naalakkersuisup

inuiaqgatigiinnut aningaasaqarnikkut kingunissaasa
ernumanartoqannginnerannik tunngavilersuutaa, tassalu Alloriarneq 2-mi
pineqartut oqaatsit kisitsisillu suut ernumanarunnaarsitsisutut pivai?

. Apeqquteqaammi 2018-095-imi takornarissat marloriaammik

amerlissanngikkaluarpata mittarfinnik sanaartornerup kingorna
aningaasartuutissat matussuserniagassat pillugit Naalakkersuisut qanoq
sillimmartaarnersut akissutigineqanngilaq. Kissaatigaara apeqqut
akineqassasoq. Akissuteqgqaammi iliuusissat suut Aningaasagarnermut
Naalakkersuisup sagqqummiussinnaavai?

. Aningaasaqarnermut Naalakkersuisup mittarfissualiornerup

aningaasartuuteqarfiusussaaneri pillugit kommunit aningaasatigut qanoq
eqqorneqarsinnaaneri pillugit qulaajaanernik ingerlatsisimanerpa?

. Aningaasaqarnermut Naalakkersuisup mittarfissuit sananiarneqartoq

massakkut Naalakkersuisut sagqummiussaattut iluseqartillugit tamakkiisumik
tutsuiginartutut illersorneqarsinnaasutullu nalilerpai?



(Inatsisartunut ilaasortaqg Agqgaluaq B. Egede, Inuit Ataqatigiit)
Tunngavilersuut:

Apeqquteqgaat aallaavigalugu §37 malillugu Inatsisartut suleriaasianni apeqquteqgarnikku
siuliani Aningaasagarnermut Naalakkersuisuniit akissutiginegartut naapertorlugit
erseqqissassavara Inatsisit naapertorlugit 2018-095-imut akissutegarsimagama. Tamannalu
Naalakkersuisumit pineqartumiit akissutigineqgartunut uparuaanertut nipilimmik akissuteqarmat
erseqgissassavara Inatsisit malillugit suleriaaserlu naapertorlugu apeqquteqgaatit
suliarisimagakkit.

Massakkullu apeqquteqgaqqginninnut tunngavigaara apeqquitit siulliit nassiussakka akineqarnerat
naammaginnginnakkit aamma apeqquitit ilai akinegarsimanngimmata, kiisalu Naalakkersuisut
pinegartup akissummini Alloriarneq 2 innersuuttagaa annertummat tassani oqaaseqatigiit
kisitsisillu sorliit innersuunnerai paaserusuppakka.

Taamaalliorpunga aalajangiiffigisassaq annertooq aningaasarpassuarnik malitsegartussaq
pimoorussamik tunngavilersukkamillu Naalakkersuisuniit aamma suliarineqgassammat.

Inatsisartunut ilaasortat aalajangiinissaminni tunngavissanik katersillutik suliniarneranni
Naalakkersuisut erseqgissumik tunngavilersukkanik akisannginnerat assut ilungersunartutut
isigaara. Taamaattumik apeqqutit siuliini nassiussakka aamma massakkut matumani apeqquitit
nassiussakka erseqqissumik tunngavilersukkamillu akinegarnissaat kissaatigaara.

Naalakkersuisut ogaatigaat mittarfiit pillugit piaartumik aalajangiisoqgarnissaa pisariagartoq.
Inatsisartunulli ilaasortat aalajangiissagunik aamma aalajangernissaminnut tunngavissanik
erseqqissunik Naalakkersuisuniit tuniorarneqarnissaat pingaaruteqaqaaq. Tunngavilersuutit
ukua aallaavigalugit, Inatsisartullu suleriaasiat naapertorlugu apeqquteqgaatima
erseqqilluinnartumik akinegarnissaat kissaatigaara.

Kissaatigaara apeqqutit ullut suliffiusut qulit gaangiutsinnagit akineqgarnissaat.



